
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

 Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном
мире предпринимательские навыки. Так, на содействие малому бизнесу
школьников было выделено более 200 грантов. Для поддержки талантливых
и мотивированных детей Фонд неоднократно выделял гранты на обучение
в Международной школе «Мирас» и в Astana IT University, а также помог
казахстанским школьникам принять участие в престижном конкурсе «USTEM
Robotics» в США. Авторские работы в рамках проекта «Тәлімгер», которому
Фонд оказал поддержку, легли в основу учебной программы, учебников и
учебно-методических книг по предмету «Основы предпринимательства и
бизнеса», преподаваемого в 10-11 классах казахстанских школ и колледжей.

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

 Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 

грамотности и предпринимательского мышления у нового поколения 
граждан страны. 

 Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 
возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время  недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!

Abstract. The article considers the problem of using interdisciplinary connections 
in teaching primary school students. The essence of the concept of interdisciplinary con-
nections, their functions in the educational process of a modern elementary school is sub-
stantiated. The necessity of their versatile application is also argued, contributing to the 
holistic perception of educational material, the formation of systemic thinking, a positive 
emotional attitude of the student to the cognitive process. The ways of using interdisci-
plinary connections on the example of mathematics and English in primary classes are 
given. There are also examples of tasks that contribute to the formation of the skills of 
younger schoolchildren to apply the studied material in practice, in particular, the ability 
to formulate statements from speech situations related to solving mathematical problems. 
Interesting methods and techniques of working with younger students in math lessons are 
presented. It has been established that interdisciplinary connections contribute to improv-
ing the cognitive activity of students, improving the quality of their knowledge. 

Keywords: interdisciplinary communication, primary school students, mathemat-
ics, English, elementary school

Аннотация. Мақалада бастауыш сынып оқушыларын оқыту барысында 
пәнаралық байланыстарды қолдану мәселесі қарастырылады. Пәнаралық 
байланыстар ұғымының мәні, олардың қазіргі бастауыш мектептің оқу үдерісіндегі 
функциялары негізделген. Сондай-ақ оларды сабақта жан-жақты қолдану 
қажеттілігі дәлелденеді, бұл оқу материалын тұтас қабылдауға, жүйелік ойлауды 
қалыптастыруға, оқушының танымдық процеске жағымды эмоционалды қатынасын 
қалыптастыруға ықпал етеді. Бастауыш сыныпта математика мен ағылшын 
тілінің мысалында пәнаралық байланысты қолдану тәсілдері келтірілген. Сондай-
ақ бастауыш сынып оқушыларының үйренген материалды практикада қолдану 
дағдыларын қалыптастыруға ықпал ететін есептердің мысалдары келтірілген, 
атап айтқанда, математикалық есептерді шешуге байланысты сөйлеу арқылы 
тұжырымдар жасау мүмкіндігі. Математика сабақтарында бастауыш сынып 
оқушыларымен жұмыс жасаудың қызықты әдістері мен тәсілдері ұсынылған. 
Пәнаралық байланыстар оқушылардың танымдық белсенділігін арттыруға, олардың 
білім сапасын жақсартуға ықпал ететіні анықталды.

Түйін сөздер: пәнаралық байланыстар, бастауыш сынып оқушылары, 
математика, ағылшын тілі, бастауыш мектеп

Аннотация. В статье рассмотрена проблема использования межпредметных 
связей в обучении учащихся начальной школы. Обоснована сущность понятия 
«межпредметные связи», их функции в учебном процессе современной начальной 
школы. Также аргументируется необходимость их разностороннего применения, 
способствующего целостному восприятию учебного материала, формированию 
системного мышления, позитивного эмоционального отношение ученика к позна-
вательному процессу. Приведены способы использования межпредметных связей 
на примере математики и английского языка в начальных классах. Также приведе-
ны примеры задач, способствующих формированию умений младших школьников 
применять изученный материал на практике, в частности, умения формулировать 
высказывания из речевых ситуаций, связанных с решением математических задач. 
Представлены интересные методы и приемы работы с младшими школьниками на 
уроках математики. Установлено, что межпредметные связи способствуют повыше-
нию познавательной деятельности учащихся, улучшению качества их знаний.

Ключевые слова: межпредметные связи, младшие школьники, математика, 
английский язык, начальная школа

Кіріспе
Оқытудың мазмұны мен формаларын интеграциялау идеясы қазіргі таңда 

өзекті болып табылады және педагогика саласындағы ғылыми ортаның ерекше 
қызығушылығын тудыруда. Бұл тәсіл арқылы ұстаздар оқу бағдарламасындағы 
мектеп пәнің басқа пәндермен байланыстыра отырып, оқытудың тиімді құралдарын 
ойлап табу үшін ынтымақтасады. Тәжірибе көрсеткендей, мұғалімдер пәнаралық 
байланысты жеке сабақтарда, сабақ жүйесінде үнемі жүзеге асырады.

Бастауыш мектепте оқушылар тұжырымдамалық ойлауды қарқынды 
дамытады. Бастауыш сынып білім алушылары пәнаралық сипаттағы көптеген 
ұғымдарды игереді (мысалы: көптік, сандар, сөздер және т.б. түсініктер), сондықтан 
бастауыш оқытудың ғылыми-теориялық деңгейін арттыру оқу процесінде пәнаралық 
байланыстарды жүзеге асыруға тікелей байланысты.

Оқушылардың танымдық белсенділігін арттыру жолдарын іздеусіз тиімді 

оқыту мүмкін емес. Өйткені балалар білімнің белгілі бір мөлшерін игеріп қана 
қоймай, сонымен қатар байқауға, салыстыруға, ұғымдар арасындағы байланысты 
анықтауға, пайымдауға, практикалық іс-әрекетте және стандартты емес жағдайларда 
қолдануды үйренуі керек.

Оған математиканы интеграциялау арқылы оқыту технологияларын енгізу 
негізінде қол жеткізуге болады. Оқушылардың танымдық белсенділігін дамытудың 
және олардың өмірлік құзыреттіліктерін қалыптастырудың жаңа тиімді жолдарын 
ашуға мүмкіндік беретін стандартты емес үйлестіру өте қызықты және мазмұнды 
болып табылады, мысалы, математика және ағылшын тілі.

Пәнаралық байланыстарды қолданудың маңыздылығы ― олар сабақтың 
мазмұнын тереңдетеді, оның танымдық құндылығын арттырады, оқушылардың 
қоршаған әлемнің үдерістері мен құбылыстарының өзара байланысы туралы ғылыми 
білімі тереңдейді. Пәнаралық байланыстардың әсерінен сабақта оқушылардың 
танымдық белсенділігі айтарлықтай жанданады. Оқушылар жаңа тақырыпты 
меңгеруге, проблемалық мәселелерді шешуге бірден бірнеше пәндер бойынша 
білімдерін қолданады. Бұл есте сақтаудың, психикалық және ерікті процестердің 
айтарлықтай шиеленісін қажет етеді. Сабақ барысында оқушылардың сабаққа деген 
қызығушылығы жоғары екендігін байқауға болады (Максимова, 1984).

Пәнаралық байланыстарды жүзеге асырудың жекелеген әдістемелік 
аспектілерін әр заманның көрнекті педагогтардың еңбектерінен табуға болады. 
Ғылыми дереккөздердің теориялық талдауы пәнаралық байланыстар мәселесін 
шешудің негізі В. Сухомлинский, К. Ушинский, И. Зверев, В. Максимов, Г. Кулагин, 
Л. Воронин және басқалардың зерттеулері екенін көрсетеді. Константин Ушинский 
«Адам ― тәрбиенің пәні» атты еңбегінде еске cалудың мәнін қарама-қайшылықтар, 
ұқсастықтар, уақыт, орын тәртібі, ішкі сезімдер арқылы ашты (Ушинский, 1953). Со-
нымен бірге ол механикалық жаттауға негізделген схоластикалық оқыту әдістеріне 
қарсы оқу пәндерінің өзара байланысының қажеттілігін негіздеді.

Дидактик, чех педагогы Ян Амос Коменский: «Өзара байланыстағы барлық 
нәрсе бірдей байланыста болуы керек», – деп атап өтті. Ол сонымен қатар грамматика 
мен философияны, философия мен әдебиетті, Джон Локк ― тарих пен географияны 
өзара байланыстырып зерттеуді жақтады.  Пәнаралық байланыстардың қажеттілігін 
И. Гербарт қорғады, А. Дистервег пәндер арасындағы шекаралардың жойылауынан 
сақтандырды, сонымен бірге өзара байланысты оқытудың тиімділігін де дәлелдеді.

XIX ғасырда Батыс Еуропаның әртүрлі елдерінде алғаш рет алғашқы кешен-
ді бағдарламалар құрыла бастады, олардың авторлары зерттелген құбылыстарды бір 
өзектің айналасында біріктіруге тырысты. Көбінесе бұл қоршаған аймақ (отантану) 
болды, бірақ еңбек процестері немесе жалпы мәдениет қолданылды. XIX және XX 
ғасырлар тоғысында интеграция идеясы жетекші сипатқа ие болады. Көрнекті білім 
беру реформаторы Джон Дьюи баланы күн, педагогикалық ғаламның орталығы деп 
жариялап, оқу бағдарламаларын құрудың «Баладан әлемге және әлемнен балаға» 
жаңа принципін ұсынды (Багова, 2003).

Бірқатар зерттеулерде бастауыш сыныптарда оқыту пәнаралық 
байланыстарды ескере отырып, оларды орта және жоғары сыныптарда жүзеге 
асыру үшін негіз құру керек деген қорытындылар бар. Бұл бастауыш сыныптарда 
пәнаралық байланыстардың барлық оқу-тәрбие функциялары табылатындығына 
байланысты (Федорова және т.б., 2017). Мысалы, В. Максимова «Жалпы мағына-

дағы пәнаралық байланыстар ― бұл әртүрлі білім жүйелерін біріктіру, құбылысты 
немесе процесті зерттеу кезінде оларды жалпылау» деп санайды (Максимова, 1987). 
З.А. Магомеддибирова өз еңбегінде бастауыш сынып оқушыларының математиканы 
оқыту процесінде даму тиімділігін арттырудағы пәнаралық байланыстардың рөлі 
мен мүмкіндіктерін зерттейді (Магомеддибирова, 2010).

А.Ж. Есназар, Г.А. Жагпарова, А. Бейсенбаева, А.Д. Балтаев, Т. Оспанов және 
т.б. көптеген қазақстандық ғалымдар өз зерттеулерінде пәнаралық байланыстарды 
жан-жақты зерделеп, тұжырымды ойларын келтірген.

А.Ж. Есназар пікірінше пән мұғалімінің алдында тұрған міндет – әр пәннен 
алынған мәлімет арасындағы байланысты толық  ашу,  әр тақырыпты терең, 
шығармашыл сипатта меңгерту,  пән бойынша идеялар мен түсініктерді  ортақ 
сапа ретінде қолдану. Әр пәнді жеке оқыту (дискретті оқыту) маңызды болып 
табылатынына  қарамастан, пәнаралық байланыс жаттығулары пәндерді анағұрлым 
сапалы зерделеуге мүмкіндік береді (Есназар және т.б.,  2020).

Сондай-ақ Г.А. Жагпарова «Пәнаралық байланыс негізінде бастауыш мектеп 
жасындағы оқушылардың танымдық қабілеттерін қалыптастыру» атты зерттеуінде 
Қазақстан Республикасындағы заманауи білім беруді жаңғырту бастауыш мектепте 
оқытуды жетілдірудің жаңа жолдарын іздеуді талап ететінін атап өтті. Бастауыш 
мектепте оқытуды жетілдірудің маңызды жолдарының бірі-оқу процесінде 
пәнаралық байланыстарды жүзеге асыру арқылы танымдық белсенділікті дамыту, 
бұл жағдайда математика және технология (еңбек) пәндері (Жагпарова, 2019) деп 
көрсетті.

Отандық ғалымдар бастауыш сыныпта пәнаралық байланыстың әртүрлі 
бағыттары бойынша зерттеулер жүргізген: бастауыш білімнің интеграциясы арқылы 
оқушыларда дүниенің ғылыми бейнесін қалыптастыруды (Ә. Мұханбетжанова), 
бастауыш сынып оқушыларына пәнаралық кіріктіру арқылы эстетикалық тәрбие 
(Т.Б. Байназарова), пәнаралық байланыс  арқылы оқушыларға экологиялық  
тәрбие беру (А.Д. Балтаев), бастауыш сынып оқушыларының шығармашылық іс – 
ірекетін пәнаралық байланыс негізінде қалыптастыру (Д.Ж. Кішібаева) және т.б.

Ж.Т. Билялова, Е.Н. Иванова, Г.А. Котикова, А.С. Акрамова және т.б. 
Ғалымдар өз зерттеулерінде бастауыш мектепте математиканы оқытудың 
практикалық аспектілерін қамтиды.

Көріп отырғанымыздай, пәнаралық байланыстардың көптеген аспектілері 
зерттеу тақырыбы болды, бірақ бастауыш сынып оқушыларының математиканы оқу 
процесінде пәнаралық байланыстарды жүзеге асыру мәселесі әлі де терең қосымша 
зерттеуді қажет етеді. Бұл белгілі бір дәрежеде шешілмеген мәселелердің бар 
екендігін көрсетеді және алдағы ғылыми зерттеулердің қажеттілігін көрсетеді.

Зерттеу материалдары мен əдістері
Аталған зерттеу барысында авторлармен келесідей зерттеу әдістері 

қолданылды: бастауыш мектепте математика сабағында пəнаралық байланыстарды 
жүзеге асырудың мәселесі бойынша Қазақстандық және шетелдік педагогикалық, 
оқу-әдістемелік әдебиеттер мен ғылыми жарияланымдарды талдау, педагогикалық 
процестерді салыстыру, бақылау және педагогикалық диагностикалық әдістер.

Нəтижелер мен талқылау
Қазіргі қазақстандық мектепте оқыту, ең алдымен оқушылардың өмірлік 

құзыреттіліктерін қалыптастыруға бағытталған, бастауыш сынып оқушыларында 
қалыптасатын барлық ұғымдар практикалық қолданыста болуы керек. Сондықтан 
мектептің басты міндеті оқушыларда болашақ білім жүйесінің негізін қалыптастыруға, 
оны жетілдіру бастауыш білім беру курсындағы пәндердің мүмкіндіктерін, өзара 
байланысының ерекшеліктерін ашуды қамтиды.

Сабақта пәнаралық байланысты жүзеге асыру үшін математиканы ағылшын 
тілімен өзара байланыстыру келесі тұжырымдарға негізделеді:

✓математиканы оқу логикалық ойлауды, ойлау операцияларының
жиырылуын, байқағыш болуға, жинақы болуға, зейінді дамытуға ықпал етеді.

✓ағылшын тілі мен математиканың пәнаралық байланыстарын қолдану
оқушыларға құбылыстарды жан-жақты қарастыруға, маңызды белгілерді бөліп 
көрсетуге, оларды толық зерттеуге мүмкіндік береді. Сондай-ақ бастауыш 
сынып оқушыларының үйренген материалды практикада қолдану дағдыларын 
қалыптастыруға ықпал етеді.

✓шет тілінің оқу пәні ретіндегі ерекшелігі оның айқын пәнаралық сипаты
болып табылады. Пәнаралық лексикаға негізделген жаттығулар ойлауды тәртіпке 
келтіреді, шет тілін икемді қолдануға үйретеді, бірнеше тілдік нұсқалардың ішінен 
осы шарттарға сәйкес келетінін таңдайды. Оқушылардың математикалық есептерді 
шешуге байланысты сөйлеу жағдайларынан өз тұжырымдарының мазмұны мен 
формасын салыстыру қабілеті дамиды.

Пәнаралық байланыстарды қолдана отырып, сабақтарды бастауыш мектептің 
кез-келген сыныбында әртүрлі оқу пәндері бойынша ұғымдар мен терминдер 
арасындағы ұқсастықтарды келтіре отырып жүргізуге болады. Мұндай әдістер 
оқу материалын жақсы түсінуге көмектеседі. Шет тілінен интеграцияланған және 
бинарлы сабақтарды 2–3 сыныптан бастап, оқушылардың сөздік қоры жеткілікті 
болған кезде өткізуге болады. Көбінесе бұл өткен материалды бекіту сабақтары бо-
лып табылады. Мысалы, ағылшын тілінде 1-ден 1000-ға дейінгі сандарды қайталау 
және осы сандарға арифметикалық әрекеттердің орындалуын бекіту. Мысалы, сабақ 
барысында ағылшын тілінде сандарды кезек-кезек атауға болады, ал оқушылар 
дәптерлеріне мыналарды жазуы керек: а) алдыңғы сан, б) келесі сан, в) санның 
құрамы. Сонымен қатар, 3-сынып оқушылары үшін ағылшын тілінде негізгі матема-
тикалық әрекеттерді дұрыс оқу қызықты болады (1 сурет).

3×7 - three times seven    15:3 - Fifteen divided by three    8×4 - eight times four

Сурет 1. Қима қағаздағы өрнектерді пайдаланып, тура теңдіктер мен теңсіздіктер құру
Дерекөз: 3-сынып оқушыларына арналған Математика оқулығы (Ақпаева және т.б., 2019)

«Аудан. Ауданның өлшем бірліктері» тақырыбын қарастырған кезде үстел 

бетіндегі фигуралардың қайсысы көп орын алған? тапсырмасындағы фигураларды 
ағылшын тілінде атауды ұсынуға болады (Square, Rectangle, Circle, Triangle) (2 су-
рет). 

Сурет 2. «Аудан. Ауданның өлшем бірліктері» тақырыбын пәнаралық байланыстыру 
Дерекөз: 3-сынып оқушыларына арналған Математика оқулығы (Ақпаева және т.б., 2019)

Атап өткендей, мұғалімдер пәнаралық байланыстарды жеке сабақтарда да 
жүзеге асырады. Бұл грамматикалық жаттығулар мен математикалық бағыттағы 
ойындар:

✓Сандарға арналған тапсырмалар. Қазақ және ағылшын тілдерінде сағат
бойынша уақытты анықтау (3 сурет).

Сурет 3. Бастауыш сынып оқушыларына ағылшын тілінде сағат бойынша уақытты анықтау

Қазақ және ағылшын тілінде сағат қанша екенін айтыңыз.
12:40 – cағат бірге жиырма минут қалды. It’s twenty to one.
5:10 – сағат бестен он минут кетті. It’s ten past five. 
✓Доп ойыны
Мақсаты: 1000-ға дейінгі сандарды қосу мен азайтуды пысықтау. Сандар

ағылшын тілінде аталады. 
Көмекші құрал: доп
Ойыншылар саны: ойыншылар саны тең екі команда
Ойын ережелері:
Ойыншылар бір-біріне қарама-қарсы отыратын екі команда құрады. Бірінші 

ойыншы допты алып, мысал келтіреді, мысалы, 52+9 (fifty two plus nine). Содан кейін 
допты екінші топтағы біреуге лақтырады. Ол сандарды есептеп, 61 нәтижесін (sixty 
one) дауыстап айтып, соңғы нәтижеге қатысты басқа мысал ойлап табуы керек. Егер 

оқушы дұрыс жауап бермесе, ойыннан шығады. Ойынның соңында ойыншылары 
топ жеңеді.

✓«Құстар мен аңдар» дидактикалық ойыны арифметикалық әрекеттердің
орындалуын сандарға бекіту мақсатында оқушыларға жануарлардың суреттерін 
тақтаға іліп қоюды ұсынуға болады, оларды ағылшын тілінде, олардың астында 
тиісті мысалдар келтіріп, оларға ағылшын тілінде түсініктеме бере алады (4 сурет).

Сурет 4. «Құстар мен аңдар» дидактикалық ойынына арналған дидактикалық құрал
(Дерекөз: 3-сынып оқушыларына арналған Математика оқулығы)

Мұндай тапсырмаларды орындау барысында бастауыш сынып оқушылары 
тақырып материалын игеріп қана қоймай, сонымен қатар басқа пәндерді оқып-
үйрену кезінде алған білімдерін қолдану және бекіту қабілеті, сондай-ақ әртүрлі 
пәндер бойынша алған білімдері бір-бірімен тығыз байланысты және күнделікті 
өмірде қажет болуы мүмкін екенін түсіну мүмкіндігін алады.

Ғалымдардың пайымдауынша, стандартты емес сабақтар оқушыларға 
көлемі жағынан ауқымды оқу материалын игеруге, ал мұғалімге ― күшті, саналы 
пәнаралық байланыстарды қалыптастыруға қол жеткізуге, әртүрлі мәселелерді 
зерттеуде қайталанудан аулақ болуға, білімнің тұтастығына қол жеткізуге мүмкіндік 
береді.

Қорытынды
Пәнаралық байланыстар контекстіндегі ғылыми дереккөздерді талдау оларды 

математика сабақтарында пәндік және негізгі құзыреттіліктерді қалыптастыру 
ресурсы ретінде пайдалануға кең мүмкіндіктер ашады.

Пәнаралық байланыстарды дұрыс қалыптастыру, оларды шебер пайдалану 
білім алушылардың ақыл-ойының икемділігін қалыптастыру, оқу процесін 
жандандыру және оқытудағы практикалық және коммуникативті бағытты күшейту 
үшін маңызды. Көпжақты пәнаралық байланыстардың көмегімен оқушыларды 
оқыту, дамыту міндеттері сапалы жаңа деңгейде шешіліп қана қоймай, сонымен 

қатар күрделі мәселелерді шешудің негізі қаланады.
Математика сабақтарында пәнаралық байланыстарды қолдану негізгі 

математикалық білімнің, дағдылардың тереңдігін жақсартады, пәнге деген 
қызығушылықты, танымдық және практикалық қызметтегі белсенділікті арттырады.

Осылайша, біз математика сабақтарында пәнаралық байланыстарды жүзеге 
асырудың келесі жолдарын бөліп көрсете аламыз: 

● іс жүзінде бағытталған есептерді қолдану;
● бір білім беру саласы деңгейінде пәнаралық байланыстарды орната оты-

рып, интеграцияланған сабақтарды, әртүрлі білім беру салалары бойынша жеке пән-
дер мен курстарды құру; 

● математика сабақтарында жобалау технологияларын қолдана отырып пәна-
ралық байланыстарды қамтамасыз ету.

Математика және ағылшын тілі сабақтарында оқытудың интеграцияланған 
тәсілін және пәнаралық байланыстарды жүзеге асыру идеясы бастауыш мектепте 
білім беру процесінің сапасын арттыруға ықпал ететін маңызды фактор болып 
табылады.

